Azərbaycan Respublikası Tələbə Qəbulu üzrə Dövlət Komissiyasının Kollegiyasının 

Azərbaycan Respublikası Tələbə Qəbulu üzrə Dövlət Komissiyasının   

2012-ci il  15 may  tarixli 04 nömrəli qərarı ilə təsdiq edilmiş “Azərbaycan Respublikasında rezidenturaya qəbul qaydaları”nda dəyişikliklər edilməsi haqqında

QƏRARI

Azərbaycan Respublikasının Prezidentinin 2005-ci il 6 aprel tarixli 219 nömrəli Fərmanı ilə təsdiq edilmiş "Azərbaycan Respublikasının Tələbə Qəbulu üzrə Dövlət Komissiyası haqqında Əsasnamə”nin 9.2 və 15-ci bəndlərini rəhbər tutaraq  Azərbaycan Respublikası Tələbə Qəbulu üzrə Dövlət Komissiyasının Kollegiyası QƏRARA ALIR:

1.  Azərbaycan Respublikası Tələbə Qəbulu üzrə Dövlət Komissiyasının 2012-ci il  15 may  tarixli 4 nömrəli qərarı ilə təsdiq edilmiş “Azərbaycan Respublikasında rezidenturaya qəbul qaydaları”nda aşağıdakı dəyişikliklər edilsin:

1.1. 2.1.2-ci yarımbənd aşağıdakı redaksiyada verilsin:

”2.1.2. əvvəlki illərin  məzunları baza ali tibb təhsili haqqında diplomu, diploma əlavəni və baza ali tibb  məzunu olduqları təhsil müəssisəsindən verilən, bitirdikləri ixtisasın şifri, orta qiymət balı (5 və ya 100 ballı şkalada), ali təhsil müəssisəsinə daxil olduğu il və abituriyent ərizəsinin nömrəsi göstərilən arayışı (Əlavə 1);”

1.2. 2.1.3-cü yarımbənd aşağıdakı redaksiyada verilsin:

”2.1.3. cari ilin məzunları təhsi aldıqları baza ali tibb  təhsili müəs​sisəsi tərə​findən verilən, təhsil aldıqları ixtisasın şifri, orta qiymət balı (5 və ya 100 ballı şkalada), ali təhsil müəssisəsinə daxil olduqları il və abi​turi​yent ərizəsinin nömrəsi göstərilən arayışı (Əlavə 3);”

1.3. 3.1.1-ci  yarımbənddə “yoxlanılır” sözündən sonra “və imtahanın birinci mərhələsindəki nəticələri TQDK-nın müəyyən etdiyi tələbləri ödəyən namizədlər ikinci mərhələyə buraxılırlar” sözləri əlavə edilsin;

1.4. 6.1-ci  bəndin birinci cümləsində “Azərbaycan Respublikasının Səhiyyə Nazirliyinə” sözləri “qəbul olduqları tibb müəssisəsinin tabe olduğu mərkəzi icra hakimiyyəti orqanına” sözləri ilə əvəz edilsin, ikinci cümləsindən “Azərbaycan Respublikasının Səhiyyə Nazirliyində” sözləri çıxarılsın;

1.5. “Rezidentura səviyyəsi üzrə ixtisas seçimi cədvəli”ndə (Əlavə 2) baza ali tibb təhsili səviyyəsində “Tibbi-profilaktika” istiqaməti (fakültəsi) üzrə rezidentura səviyyəsinə uyğun ixtisaslar (sütun 2) sırasına yoluxucu xəstəliklər əlavə edilsin.

1.6. “Rezidentura səviyyəsi üzrə ixtisas seçimi cədvəli”ndə (Əlavə 2) baza ali tibb təhsili səviyyəsində “Müalicə işi, pediatriya” istiqaməti (fakültəsi)  üzrə ixtisas fənləri (sütun 4) sırasında qeyd edilmiş “Cərrahi xəstəliklər (ümumi cərrahlıq, xüsusi cərrahlıq)” fənninin adı “Cərrahlıq (ümumi cərrahlıq, cərrahi xəstəliklər, uşaq cərrahlığı)” adı ilə əvəz edilsin.

2. Bu qərar 3 gün müddətində Azərbaycan Respublikasının Hüquqi Aktların Dövlət Reyestrinə daxil edilməsi üçün Ədliyyə Nazirliyinə təqdim edilsin.

3. Bu Qərar Azərbaycan Respublikasının Hüquqi Aktların Dövlət Reyestrinin elektron variantında dərc edildiyi gündən qüvvəyə minir.

4. Bu qərarın icrasına nəzarəti öz üzərimdə saxlayıram.

Əsas: Azərbaycan Respublikası Tələbə Qəbulu üzrə Dövlət Komissiyasının Kollegiyasının 14.01.2014-cü il tarixli iclasının protokolu 



Məleykə Abbaszadə,

Tələbə Qəbulu üzrə Dövlət Komissiyasının Kollegiyasının sədri
Bakı şəhəri, 14 yanvar  2014-cü il

№ 2
Əlavə 3
ARAYIŞ № ______

(______ /____________-cü tədris ilində buraxılış kursunda oxuyan tələbələr üçün)

Verilir ______________________________________________oğluna (qızına)

(soyadı, adı, atasının adı)

ondan ötrü ki, o həqiqətən _________________ /____________-cü tədris ilində

________________________________________________________________

 (ali təhsil müəssisəsinin adı)

_____________________şifrli________________________________________

          (ixtisasın seriya və nömrəsi)

________________________________________________________ixtisası üzrə
(ixtisasın adı)

buraxılış kursunda oxuyur, orta qiyməti _______  baldır.
	Ali təhsil müəssisəsinə daxil olduğu il və daxil olmaq üçün doldurduğu “Abituriyentin ərizəsi”nin nömrəsi (iş nömrəsi)
	Daxil olduğu il

Ərizənin nömrəsi




________________________________________
     _______________

                (məsul şəxsin vəzifəsi, soyadı, adı, atasının adı)

       imza

       Tarix:  __  _______  20____ il



    
       M.Y. 
